
/Банкны тухай  хуульд нэмэлт 
оруулах тухай хуулийн төсөл/

Банкны тухай хуульд нэмэлт оруулах тухай хуулийн төслийг хэрэгжүүлэхэд иргэн, хуулийн этгээд буюу аж ахуйн нэгж байгууллага, төрийн байгууллагын үйл ажиллагаа эрхлэхтэй холбоотойгоор төсөлд тусгасан тодорхой үүрэг байгаа эсэхийг тодруулан түүнийг гүйцэтгэхтэй холбогдуулан гаргах зардлыг тооцож, түүний үндсэн дээр эдгээрт ногдох зардал, үйл ажиллагааны ачааллыг багасгаж, зохицуулалтын боломжит хувилбарыг боловсруулахад энэхүү зардлын тайлангийн гол зорилго нь оршино. 
Хуулийн төслийг хэрэгжүүлэхтэй холбогдон гарах зардлын тооцоог Монгол Улсын Хууль тогтоомжийн тухай хуулийн  18.1 дэх хэсэгт тусгаснаар Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-д дурдсаны дагуу хууль тогтоомжийг хэрэгжүүлэхтэй гарах зардал, нөлөөллийг эрх зүйн зохицуулалтад хамаарах иргэн, хуулийн этгээд, төрийн байгууллагын зардлыг харгалзан үзсэн. 
Банкны тухай хуульд нэмэлт оруулах тухай хуулийн хэрэгжилттэй холбогдон гарах иргэн, хуулийн этгээд, төрийн байгууллагын зардлыг одоогийн мөрдөгдөж буй хууль, тогтоомжийн хүрээнд хийх боломжтойгоор тооцжээ. 
Өөрөөр хэлбэл хуулийн төсөлд одоо мөрдөгдөж буй хууль, тогтоомжийн хүрээнд төсөлд хүрээнд иргэн, хуулийн этгээд, төрийн байгууллагад нэмэлтээр зардлын нөлөөлөл үзүүлэхгүй бөгөөд хуулийн этгээд, төрийн байгууллага өөрсдийн  батлагдсан орон тоо, төсвийн хүрээнд хуулийг хэрэгжүүлэх боломжтой гэж үзжээ.  		
Хуулийн этгээд, төрийн байгууллага нь одоогийн хүчин төгөлдөр мөрдөгдөж буй хууль, тогтоомжийн дагуу үйл ажиллагаагаа явуулах бөгөөд тэдэнд нэмэлтээр зардал шаардагдахгүй бөгөөд батлагдсан орон тоо, төсөвтөө багтаан хуулийг хэрэгжүүлэх боломжтой гэж тооцсон байна.
Хуулийн төсөлд тусгагдсан зохицуулалт нь тухайн байгууллага дотооддоо төсөв хооронд зохицуулж болох зардал гэж үзлээ. 
Хуулийн төслийн зохицуулалтын агуулга нь ахмадуудын тэтгэврийг инфляцийн түвшинтэй уялдуулан жил бүр шинэчлэн тогтоож байх Монгол Улсын Засгийн газрын мөрийн хөтөлбөрийн зорилттой уялдаж байгаа гэж үзэж байна.
Ийнхүү Банкны тухай хуульд нэмэлт оруулах тухай хуулийн төсөлд зардал шаардагдах зохицуулалт тусгадаагүй тул улсын төсөвт дарамт болж ачаалал өгөхгүй бөгөөд төсөвт нэмж хөрөнгө тусгахгүй тухайн байгууллага нь батлагдсан төсөвтөө багтаан зохицуулалт хийх боломжтой болно.  

